

                                    Сабақтың  жоспары:
                                           Сабақтың №  
Сабақтың  тақырыбы: 1917ж.төңкерілістер.Кеңес үкіметінің орнауы.
 Сабақтың  мақсаттары.
Білім  беру: Қазақстанда бұқаралық ұйымдардың пайда болуы,Алаш партиясының бағдарламасы мен тактикасы, «Үш жүз» партиясы туралы білім беру.Қазан төңкерісі қарсаңындағы Қазақстандағы ахуал.Қазақ халқының тарихына үлкен өзгерістер алып келген Кеңес үкіметімен,оның саясатымен және қиыншылықтырымен таныстыру.
 Оқушыларға Уақытша үкімет беделінің төмендеуі және ұлттық мемлекет құру идеясының жандануы туралы мағұлматтарды түсіндіру
Тәрбие  беру: Ата-баба  рухын  құрметтеуге ,  Отан  сүйгіштік,  ұлтжандылық  сезімдерге ,саяси сауаттылыққа  тәрбиелеу.
Дамытушылық: Тарихи  фактілерді  талдау,  шешім қабылдау,  салыстыру,  тапқырлық  қабілетін  жетілдіру,  танымдық  ғылыми   деңгейін  дамыту. Өз  бетінше  ізденуге   түрлі   дерек  көздерімен  жұмыс  жасай  білуге баулу. 
Сабақтың  түрі: Жаңа білімді меңгеру сабағы.
Сабақтың  оқыту  әдістері: Сатылай комплексті талдау әдістемесі. 
Сабақтың  көрнекілігі: Қазақстан картасы. Тірек-сызбалар,
суреттер, слайдтар,бейнематериал.

Сабақтың  барысы  мен  мазмұны.

І.Ұйымдастыру  кезеңі.
ІІ Сабақтың  мақсаттары  мен  жоспарын  хабарлау.
ІІІ.Үй тапсырмасын сұрау.
ІV.Жаңа сабақты түсіндіру.
V.Жаңа сабақты бекіту.
VІ Қорытынды бағалау.
VІІ.Үйге тапсырма.
Үй тапсырмасын сұрау.
1 “Қазақ халқын қорғаушылар одағы” 
2 1959 жылғы Теміртаудағы оқиға
3 1979 жылғы Целиноградтағы «Неміс автономиясын» құру саясатына қарсы ереуілдер
4 1986 жылғы Желтоқсан оқиғасы.
[bookmark: _GoBack]тақырыбына  дайындалған ізденіс жұмыстарын білімгерлердің қорғауы. (Әр оқушыға 3-минут беріледі)
Қосымша сұрақ:
Картадан көтеріліс болған аймақтарды көрсетіңдер.

ІV.Жаңа сабақты түсіндіру.
1917 жыл Қазақстанда түрлі саяси ұйымдар мен партиялардың белсенділік танытуымен сипатталады. Олардың біразы Ресейдегі революциялык қозғалыстың тікелей ықпалымен бірінші орыс революциясы жылдарында-ақ қалыптаса бастаған. 1905 жылы социал-демократиялық топтар Верный, Қостанай, Перовск, Орал, Ақтөбе және Семей қалаларында қалыптаса бастайды. Олардың құрамында темір жол, баспахана, пошта және телеграф жұмысшылары, жергілікті зиялылар өкілдері болды. Басым түрде орыс және басқа славян тұрғындар өкілдерінен құралған бұл топтардың мүшелері өздерінің жабық құпия отырыстарында марксистік әдебиеттермен танысты және оларды халық бұқарасы арасында насихаттау ісін қолға алды.

Түрлі саяси ұйымдар мен партиялардың саяси белсенділігінің арта түсуі 1917 жылға тұспа-тұс келді. Құрамы жергілікті зиялылар мен оқушы жастардан тұратын бұл ұйымдардың саны жиырмадан асып түсетін еді. Олардың арасында Ақмоладағы «Жасқазақ», Орынбордағы «Еркін дала», Ордадағы «Жігер», Петропавлдағы «Талап», Меркідегі «Қазақ жастарының революциялық одағы» және басқалар бар еді. Бұл қоғамдық ұйымдардың көздеген мақсаты біркелкі болған емес, олардың қайсыбірі жалпыұлттық ұстанымда болса, екінші біреулері соңынан белгілі бір әлеуметтік топтарды ертуді көздеді.
    «Үш жүз»  партиясы.1917 жылы қарашада Мұқан Әйтпенов және Шаймерден Әлжанов бастаған бір топ Омбы зиялылары «Үш жүз» аталатын саяси партия құрағандарын мәлім етті. Бұл партияның өмірге келуі қазақ зиялылар тобының білімі мен саяси мәдениеті түрғысынан біркелкі емес, сондай-ақ түрлі саяси ұстанымда екенінің айғағы. Келесі жылдың басына қарай бұл саяси ұйымдағы басшылық Көлбай Тоғысовтың қолына көшеді. Өздерін саяси партия ретінде жариялаған алғашқы күннен бастап-ақ үшжүздіктер Алаш партиясына қарсы ұстанымда болдыӨз ретінде большевиктер үшжүздіктерді Алаш партиясының беделін түсіру мақсатында пайдалануға тырысты. Өзін социалистік ұстанымдағы партия санаған «Үш жүздің» қызметінде үйлесімсіз қайшылықтар көп еді, сондықтан да оның қызметі ұзаққа созылған жоқ. 
1917 жылы құрылған саяси ұйымдардың бірі «Ислам жолындағылар кеңесі» («Шуро-и-Ислам») болды. Орталығы Ташкент қаласында құрылған бұл ұйымның қызметі жалпы Түркістан өңіріне ықпалды болды, сондай-ақ оның басшылығында Мұстафа Шоқай, Сералы Лапин болды.
«Ислам жолындағы кеңестің» ұйымдастыруымен 1917 жылғы қарашада Қоқан қаласында IV төтенше өлкелік мұсылмандар съезі шақырылып, онда кеңестік билікке балама Түркістан (Қокан) автономиясы құрылғандығы жарияланып, үкіметі құрылды
       Алаш партиясының құрылуы
Саяси партия құру үшін қажетті алғышарттар тек 1917 жылғы Ақпан революциясынан кейін ғана қалыптасты. Алғашқы жалпықазақ съезін өткізу үшін «Қазақ» газеті жанынан құрылған ұйымдастыру бюросы күн тәртібіне «Қазақ саяси партиясын жасау мәселесін» ұсынып, оған мынадай негіз келтірді: «Ресейде осы күнде түрлі саяси партиялар бар. Олардың көздеген мақсаттары бағдарламасында жазылған. Оны білетін адамдарға мағлұм: қай партияның да болса бағдарламасы түп-түгел қазақ мақсаттарына үйлеспейді. Сондықтан біздің қазақ мақсаттарын түгел көздейтін өз алдына партия жасалмайынша болмайды».

1917 жылғы 21—26 шілде аралығында Орынбор қаласында өткен Жалпықазақ съезі қазақ саяси партиясын құру туралы мәселе қарап, мынадай шешім қабылдайды: «Қазақ халқының өз алдына саяси партиясы болуын тиіс көріп, бұл партияның жобасын жасауды съезд «Шуро-и-Исламға» сайланған қазақ өкілдеріне тапсырды. Партияның негізі демократиялық федеративтік парламенттік республикаға құрылмақ...».

Солдан оңға қарай: Ахмет Байтұрсынұлы, Әлихан Бөкейханұлы, Міржақып Дулатұлы
Алаш партиясының облыстык ұйымдары 1917 жылдың қазан айынан қалыптаса бастады. Ә.Бөкейхановтың тікелей ұйымдастыруымен және басшылығымен қазанның 12—20 аралығында партияның облыстық ұйымдары алдымен Семейде, кейін Омбыда, ал карашаның 10-на қарай Орынборда ашылды. Семей облыстық партия комитетінің төрағасы болып Халел Ғаббасов, Омбы обкомының төрағасы болып Айдархан Тұрлыбаев, ал Торғай обкомының төрағасы болып Әлихан Бөкейханов сайланды. 
        Алаш партиясының бағдарламасы
Алаш партиясы жарияланған бағдарламасында Ресей мемлекетінің демократиялық, федеративтік республика болғандығын жақтады. Бағдарлама бойынша шашыраңқы қазақ облыстары өз билігі өзінде тұтас бір мемлекетке бірігіп, автономиялық негізде Ресей Федерациясының құрамына еңбек. Әлеуметтік қатынаста феодалдық ақсүйектер құқын шектеу, таптық жіктелуді жеделдету мәселесі қойылған жоқ, керісінше, жалпыұлттық мүдде, ұлттык тұтастық бағытына басымдылық берілді. «Алаш партиясы ғаділдікке жақ, халі нашарларға жолдас, жебірлерге жау болады. Күш-қуатын игілік жолына жұмсап, жұртты тарқы ету жағына бастайды» деп көрсетілді. Салық мәселесі де осы тұрғыдан шешілуге тиіс болды. «Салық мал-ауқат, табысқа қарай байға байша, кедейге кедейше ғаділ жолмен салынады, ...бар жұмысшылар заң панасында болады».
Бағдарламадағы ең негізгі мәселе — жер мәселесі. Қазақ жері, оның асты-үсті байлығы қазақ елінің меншігі болуға тиіс. Қазақ елінің ықтиярынсыз ішкі Ресейден қоныс аудару токтатылады. Жер мәселесіне байланысты заң қабылданып, қазақ алдымен өз жерінен енші алады. Жер сыбағасы тұрған жерінен, атамекенінен әркімнің тілегіне сай ауылға, ұлысқа, руға бөлінеді. Адам басына, жеке үй басына тиетін сыбаға жер шаруаға, жердің топырағына, жергілікті табиғатына байлаулы болады. Жер сыбағасын жергілікті жер комитеттері анықтайды. Заң жерді сатуға тыйым салады.
   1917 жылдың соңына карай ұйымдық тұрғыдан қалыптасқан Алаш партиясының жергілікті ұйымдары облыстық, уездік Қазақ комитеттері, ал жергілікті сауатты, партиялық ниеттегі зиялылар партияның активі, тірегі болды. Объективті жағдай, күрделі де қатал өмір ағымы Алаш партиясының саяси күреске білек түріп араласып кеткен ірі саяси күшке айналуына мүмкіндік бермеді. Қым-қиғаш азамат соғысы тұсында ондай міндетті тек Алашорда үкіметі ғана атқара алатын еді.
Бейнематериал көру.
  


V.Жаңа сабақты бекіту.
Шағын топ жұмысы :
1 деңгей    1.  Түркістан Автономиясының төрағасы кім ?
2.  Алашорда Кеңесінің төрағасы кім ?
3.  1917-1918 жылдар аралығында «Алаш» партиясы қанша дауыс жинады?
4.   Кеңес өкіметі  қандай бірінші декрет шығарды ?
5.   Қазақ халқының тағдыры үшін оның рөлі қандай болды?
2 деңгей    1.  Қазақстандағы  саяси партияларды  анықта.
2. 1917 жылы желтоқсанда Орынборда өткен Жалпықазақ съезінде Қазақ автономиясы
туралы қандай қаулы қабылданды ?
Алашорда большевиктерге қарсы күштермен бірігу себептерін анықта
3 деңгей      1.  Торғай облыстық съезінде қабылданған қарар жөнінде не білесің ?
2.  Ұлт аралық қайшылықтарды жою бағытында  жүргізілген шараларды атаңдар

VІ Қорытынды бағалау.
VІІ.Үйге тапсырма. Тақырыпты оқу. 

